
UUM ONLINE: “Menepati masa, berpakaian kemas, sentiasa berdisplin dan tidak terlibat dengan politik 
pejabat,” kata Pengerusi Bahagian Pengurusan Bakat, Shahrina Othman yang mewakili Pengarah Pusat 
Kerjasama Universiti-Industri (CUIC) ketika menyampaikan taklimat kepada pelajar yang bakal menjalani 
praktikum pada Taklimat Khas Praktikum anjuran CUIC di Dewan Mu’adzam Shah, baru-baru ini. 
 
Katanya, banyak persoalan yang diterima daripada pelajar yang selama ini tidak tahu ada kemudahan 
penempatan praktikum di luar negara dan setakat ini seramai 91 orang pelajar sedang berpraktikum di luar 
negara. 
 
Pada program itu,Talentcorp Corporation Malaysia Berhad (Talentcorp) yang diwakili Pegawai Graduate 
and Emerging Talent (GET), Siti Noratikah Kasmoi telah berkongsi kemudahan yang ditawarkan kepada 
pelajar termasuk program The Nurturing Expert Talent (NEXT) Young Employable Student 2019 (YES 
2019) Scholarship Talent Attraction and Retention (STAR) dan MyAsean Internship serta pelbagai tips 
sebagai panduan para pelajar yang akan berpraktikum.  
 
Terdahulu, wakil Majlis Perwakilan Pelajar (MPP) UUM telah mengadakan sesi pembentangan (pitching) 
berkaitan projek-projek yang dirancang bagi mendapatkan dana yang ditawarkan oleh pihak Talentcorp 
kepada semua para pelajar Universiti Awam (UA).   
 
Pelajar praktikum, Shazwan Mustaffa berkata, sesi ini memberi banyak panduan kepadanya untuk bersiap 
sedia dengan suasana yang luar dari kebiasaan dan dia rasa lebih yakin untuk menempuhi alam pekerjaan 
sebenar. 
 
Turut hadir dalam program ini ialah Timbalan Pengarah CUIC, Prof. Madya Dr. Lily Julienti Abu Bakar; 
Pengerusi Program Kolaborasi Inovatif Industri, Dr. Wan Nadzri Osman; Yang Dipertua MPPUUM, 
Muhammad Izzat Siraj Mohd Iyas Zainal dan pegawai CUIC. 

